
Annwyl Peredur 

Jonathan Bishop yn erbyn Ombwdsmon Gwasanaethau Cyhoeddus Cymru 

Fel y gŵyr aelodau’r Pwyllgor, mae cyn-gynghorydd wedi gwneud cais i’r Uchel 
Lys am ganiatâd i apelio yn erbyn penderfyniad Panel Dyfarnu Cymru i’w 
anghymhwyso rhag bod yn aelod o awdurdod lleol yng Nghymru am 12 mis.  
Mae cymorth cyfreithiol wedi’i roi yn ddiweddar i’r Apeliwr ac mae wedi gwneud 
cais i ddiwygio sail yr apêl.  Cyhoeddoedd y Llys gyfarwyddiadau yn ddiweddar 
yn gosod amserlen i'r Apeliwr roi manylion y diwygiad y mae'n ceisio caniatâd i'w 
wneud.  Caiff OGCC gyfle i ymateb i’r cais ym mis Awst.  Bydd y Llys yna’n 
penderfynu a ddylid caniatáu unrhyw ddiwygiad i’r seiliau apêl presennol y ceisir 
caniatâd i apelio ar eu cyfer.  O ystyried hyn, mae’n annhebygol y bydd y Llys yn 
gwneud penderfyniad ynghylch a ddylid rhoi caniatâd i apelio yn erbyn 
penderfyniad Panel Dyfarnu Cymru nes yr hydref, os nad yn hwyrach.  Byddwn 
yn eich diweddaru ymhellach maes o law.   

